
SUG‘URTADA ASSISTANS 
XIZMATLARINI 

TAKOMILLASHTIRISH

Maxmudov A. M. 
“O‘zbekinvest Assistans” MChJ direktori

Annotatsiya: Mazkur maqolada sug‘urta xizmatlari bozoridagi assistans kompaniyalari faoliyatining tashkiliy-huquqiy 
asoslari tahlil qilingan, assistans kompaniyalarining tavsifi, shuningdek, rivojlangan xorijiy davlatlar tajribasiga tayyangan 
holda assistans faoliyati turi, ularning klassifikatsiyasi va turkumlanishi, mavzuga oid iqtisodchi olimlarning qarashlari, 
assistanslarga berilgan tariflar va muammolari tahlil qilingan. Tahlillardan kelib chiqib, assistans faoliyatini yanada rivoj- 
lantrish va takomillashtirish yuzasidan ilmiy takliflar va amaliy tavsiyalar ishlab chiqilgan.

Kalit so‘zlar: sug‘urta kompaniyasi, assistans kompaniyalar, tibbiy assistans, texnik assistans, huquqiy assistans, sug‘urta 
hodisalari, sug‘urta da’volari.
Abstract: This article analyzes the organizational and legal basis of the activity of assistance companies in the market 
of insurance services, the description of assistance companies, as well as the type of assistance activity based on the 
experience of developed foreign countries, their classification and categorization, the views of economists on the subject, 
the rates and problems of assistance companies are analyzed . Based on the analysis, scientific proposals and practical 
recommendations for further development and improvement of assistance activities were developed.

Key words: insurance company, assistance companies, medical assistance, technical assistance, legal assistance, insur-
ance events, insurance claims.
Аннотация: В данной статье анализируются организационно-правовые основы деятельности ассистирующих ком-
паний на рынке страховых услуг, дается характеристика ассистирующих компаний, а также вид ассистирующей 
деятельности на основе опыта развитых зарубежных стран, их классификация и категоризация, анализируются 
взгляды экономистов на эту тему, нормы и проблемы помощи. На основе анализа были разработаны научные 
предложения и практические рекомендации по дальнейшему развитию и совершенствованию деятельности по 
оказанию помощи.

Ключевые слова: страховая компания, ассистентские компании, медицинская помощь, техническая помощь, юри-
дическая помощь, страховые случаи, страховые выплаты.

K I R I S H
Amaliyotda sug‘urta kompaniyasi bilan manfaatlar to‘qnashuvi yuzaga kelganda, odatda iste’molchilar, 

sug‘urta xizmatlaridan foydalanuvchilari zaif holatga tushib qolishadi. Ehtimol bu ular uchun birinchi holatdir, 
sug‘urta qoidalari tushunmaganliklaridir, ammo sug‘urta kompaniyasi uchun esa bu odatiy holat va u bunday 
sharoitlarda o‘z manfaatlarini to‘g‘ri himoya qilish mexanizmlarini ishlab chiqqan va katta tajribaga egadir. 
Bundan tashqari aksariyat mizojlar shartnoma shartlarini va o‘zlarining huquqiy xatti-harakatlarini yaxshi bil-
ishmaydi. Bunday muammolarni ijobiy hal qilish, mijozlarga yordam berish, ular qiyin ahvolda qolganlarida 
qo‘llab-quvvatlash borasida faoliyat turi allaqachon shakllanib bo‘lgan bu assistans kompaniyasining xizmat-
laridir. Biroq, mamlakatimizda ushbu bozor segmenti rivojlangan davlatlarga nisbatan ancha orqada va yetarli 
darajada rivojlanmagandir.

Hozirgi kunda assistans kompaniyalari iqtisodiyotning xizmat ko‘rsatish sohasida asosiy harakatga keltiru-
vchi mexanizmiga aylanib bormoqda. “Forbes” moliyaviy iqtisodiy nashrning ma’lumotlariga ko‘ra, 2019-yilda 
sohadagi eng yirik kompaniyalar faoliyatidan olingan jami daromad 38 trillion dollardan oshganligini Abdulla-
yeva (2019) tahlillarida qo‘rishimiz mumkin.

Sug‘urta bozorining rivojlanishi bevosita jahon iqtisodiyotida dolzarb bo‘lgan iqtisodiy tendensiyalarga 
bog‘liqdir. Moliya sohasidagi inqirozlar, valyuta kurslari va narx-navoning o‘zgarishi, tabiiy va texnogen jaray-
onlarning salbiy holatlarining ko‘payishi, pandemiya va boshqa iqtisodiyotdagi salbiy hodisalar sug‘urta bozo-
riga va assistans kompaniyalari faoliyatiga bevosita ta’sir qiladi.

A D A B I Y O T L A R  S H A R H I
Sug‘urta kompaniyalari faoliyatining eng muhim yo‘nalishlari bu iqtisodiy sharoitlarni (inflyatsiya, inqirozlar, 

siyosiy vaziyatlar va boshqa) hisobga olgan holda sug‘urta mahsulotlarini yaratish orqali ularni keng iste’mol-
chilar ommasiga taqdim etish, shuningdek sug‘urta shartnomasi amalda bo‘lgan davrda ularni iqtisodiy, texnik 
va moliyaviy qo‘llab-qo‘vatlash amaliyotlarini keng targ‘ib etishdan iborat. Bu o‘rinda sug‘urta vositachilarining 
o‘rni biqiyosdir. Sug‘urta vositachilari (sug‘urta agentlari va sug‘urta brokerlari, shuningdek sug‘urta shartnom-
alarini tuzish va rasmiylashtirishda ishtirok etadigan boshqa vositachilar) sug‘urta bozorini shakllantirishda alo-
hida rol o‘ynaydi. Sug‘urta bozorida vositachilik va hamkorlik faoliyatlarini olib borish har doim ham dolzarb 
masala sifatida qaralib kelingan va bu borada ko‘plab tahlil va tadqiqotlar olib borilgan.

Jumladan, Abduraxmonov (2020) qo‘yidagilar ta’kidlaydi, sug‘urta bozorida, sug‘urta bozorining muhim 
ishtirokchisi sug‘urtalovchi (ishlab chiqaruvchi) tomonidan maxsus, spetsifik xizmat – sug‘urta xizmati sotiladi. 
Sug‘urta bozorida ikkita asosiy ishtirokchi (sotib oluvchi sug‘urtalanuvchi yoki sug‘urta qildiruvchi va sug‘ur-
talovchi – sotuvchi) mavjud bo‘lishi muhimdir. Sug‘urta bozorining qolgan ishtirokchilari (sug‘urta vositachilari 
(sug‘urta agenti, sug‘urta hamda qayta sug‘urta brokeri), adjaster, aktuariy, sug‘urta syurveyeri, assistans va 
boshqalar) esa, sug‘urta bozorida sug‘urta xizmatlari sotilishi, olinishi va sug‘urta faoliyatiga xizmat ko‘rsatilishi 
bilan unumli va samarali ishlab turishini ta’minlaydi. Sug‘urta vositachilari rivojlangan sug‘urta bozorini tashkil 
etishda muhim tarkibiy elementdir.

Efimov (1996) va Sirik (2006) tadqiqotlarida sug‘urta bozorining ishtirokchilaridan biri bo‘lgan assistans 
xizmatlariga qo‘yidagicha ta’rif berishadi, ya’ni assistans (fransuz tilidan assistance – yordam) chet elga keta-
yotgan sayyohlar sug‘urta shartnomasi shartlariga muvofiq ko‘rsatiladigan xizmatlarni aks ettiradi. Ushbu 
xizmatlar sug‘urta hodisasi yuz berganda tibbiy, moliyaviy va texnik yordam orqali pul shaklida yoki natural 
ko‘rinishida taqdim etiladigan xizmat deb ta’kidlaydilar.

Efimov (1996), Osadets (2002) va Shaxovlar (1997) assistans xizmatini o‘z vaqtida texnik, tibbiy va moli-
yaviy yordam orqali ko‘rsatiladigan sug‘urta shartnomasi bo‘yicha xizmatlarning ko‘rsatilish deb ta’riflaydilar.

Ovchinnikova (2008) o‘z tadqiqotlarida assistans xizmatlarini qo‘yidagicha ta’lqin etadi, ya’ni assitans 
xizmatlari sug‘urta kompaniyasi va uning hamkorlari (tibbiyot markazlari, sayyohlik agentliklari, transport tash-
kilotlari) o‘rtasida vositachi bo‘lgan ixtisoslashgan assistans kompaniyalari tomonidan ko‘rsatiladi. Assistans 
kompaniyalari xorijlik sayyohlarga tibbiy yordam, kasalxonaga yotqizish va davolashni tashkil etish, yashash 
joyiga olib borib qo‘yish, yo‘llarda texnik yordam ko‘rsatish va boshqalar. Shuningdek, assistans kompani-
yalari sug‘urta hodisasi oqibatlarini bartaraf etish bilan shug‘ullanishadi, ekspertiza o‘tkazdi va sug‘urta hodisasi 
sabablari bo‘yicha ekspert xulosasini beradi, yetkazilgan zarar miqdorini baholaydi va sug‘urta hodisasi oqibat-
larini bartaraf etish bo‘yicha ishlarni xal qiladi va da’volarni bartaraf etish bo‘yicha faoliyat olib boradi.

Fyodorova (2009) sug‘urta kompaniyalari va assitans kompaniyalari o‘rtasidagi moliyaviy hamkorlikning 
olib borilishi bo‘yicha qo‘yidagilarni ta’kidlaydi, ya’ni assistans xizmatlarini ko‘rsatish sug‘urta kompaniyalari 
va assistans kompaniyalari o‘rtasida tuzilgan shartnoma (kelishuv) asosida amalga oshiriladi. Shu bilan birga 
assistans xizmatlari sug‘urta polisi bo‘lgan har bir mijozga (yuridik va jismoniy shaxslarga) ko‘rsatiladi. Assis-
tans xizmatlarining narxi tanlangan xizmatlar ro‘yxatiga bog‘liq bo‘ladi.

T A D Q I Q O T  M E T O D O L O G I YA S I
Maqolada emperik adabiyotlar tahlili, assistans kompaniyalarining faoliyat olib borishlari bo‘yicha ilmiy 

qarashlar va izlanishlar tahlil qilingan, taqqoslash va guruhlash kabi usullardan foydalanilib xulosa va takliflar 
ishlab chiqildi.

T A H L I L  V A  N A T I J A L A R  M U H O K A M A S I
“Assistans” tushunchasi (ingliz tilida assistance – yordam) yordam, ko‘mak, qo‘llab-quvatlash degan 

ma’nolarni anglatadi. Xalqaro biznes yuritishda “assistans” – bu jismoniy va yuridik shaxslarga texnik, tibbiy, 
servis, informatsion, huquqiy va moliyaviy yordam ko‘rsatishga qaratilgan faoliyatning asosiy yo‘nalishini ko‘rsa-
tadigan kompaniyalar nomlariga qo‘shimcha sifatida ishlatiladigan umumiy qabul qilingan atama hisoblanadi. 
Assistans dunyoning ko‘plab mamlakatlarida tadbirkorlik faoliyatini turi sifatida keng rivojlangan.

Birinchi marta ushbu xizmat turi Fransiyada XX asrning 60-yillari boshlarida paydo bo‘ldi. Aynan o‘sha 
paytda tibbiy xarajatlarni klassik sug‘urtalashdan tashqari, o‘z mijozlariga vaqtida sifatli xizmat ko‘rsatishni 
ta’minlash (yo‘lga qo‘yish) maqsadida kompaniyalar ko‘rinishida paydo bo‘la boshlagan. Asosiysi bunda barcha 
xarajatlarni sug‘urta kompaniyasining o‘zi amalga oshirgan.

Shunday qilib, assistansning asosiy vazifasi – bu sug‘urta kompaniyasi mijozlariga xizmat ko‘rsatish sifatini 
nazorat qilish, mijozlar ehtiyojlaridan kelib chiqqan holda ularga xizmat ko‘rsatish, xizmat ko‘rsatuvchilar (tib-
biyot muassasalari, texnik xizmat ko‘rsatuvchi markazlar, evakuatorlar, yurist va advokatlar, mehmonxonalar) 
bilan hamkorlikda ishlashni takomillashtirish, shuningdek mintaqaviy xizmat ko‘rsatish tizimini rivojlantirish.

Shuningdek, yordamchi assistanslar (sug‘urtaga aloqasi bo‘lmagan) onlayn transport xizmatlari (taksilar, 
mikroavtobuslar) tashkil etishni o‘z ichiga olgan xizmatlar, shaxsiy assistans (sovg‘alar, gullar, kurerlik xizmat-
lari, gidlar va boshqalar), uy hayvonlari (mushuk, itlar va h.k.) uchun tibbiy xizmat assistansi, arenda (uy, ofis, 
avtotransport va h.k) assistanslari ham mavjud.

Tashkiliy-huquqiy shakliga qarab assistanslar sug‘urta kompaniyasi tarkibidagi va alohida yuridik shaxs 
sifatidagi ko‘p tarmoqli assistans (multiassistans) shaklida bo‘ladi.

Sug‘urta kompaniyasi tarkibida assistansni tashkil etishning ijobiy tomonlari bu sug‘urta mahsulotlarini 
yaratish va sotish bo‘limlari bilan o‘zaro yaxshi konstruktiv aloqalarning shakllanishidir. Bo‘nday aloqalar ham-
korlikda ishlash tizimini ko‘chaytiradi va natijada mijozlarga yuqori sifatli xizmatlar ko‘rsatiladi, shuningdek mijo-
zlarning o‘zgaruvchan ehtiyojlariga tezkor ta’sir qilish imkoniyatini oshiradi. Ammo ko‘p hollar bunday assistans 
kompaniya ehtiyojlari bilan cheklanib qoladi va mustaqil rivojlanish imkoniyatlaridan mahrum bo‘ladi.

Multiassistans – bu mijozga yordamni tashkil etishning ko‘p bosqichli tizimi bo‘lib, unda sug‘urta kompani-
yalari o‘z nomidan ish yuritishni assistansga topshiradi va u dispetcher vazifasini bajaradi, shakllangan xizmat 
orqali subassistans tarmoq xizmatlarini tashkil etadi, ya’ni boshqa (xududiy yoki o‘zining assistans tarmoqlari) 
assistans kompaniyalarini jalb qiladi. Bunday holda, Over Fee (to‘lovni oshishi) usuli qo‘llaniladi, bunda asosiy 
(umumiy) assistansning xizmat narxlariga sug‘urta hodisasini hal qilishga jalb qilingan subassistans xizmat 
narxlari qo‘shiladi va u narxning oshishiga ta’sir qiladi. Ammo bunga qaramay sug‘urta kompaniyasi bilan assis-
tans hamkorligi sug‘urta kompaniyasiga mablag‘larni iqtisod qilish imkoninin beradi.

Faoliyat turiga qarab assistans ixtisoslashgan va universal assistanslarga bo‘linadi. Hududiy jihatidan esa 
hududiy (bir mintaqaning hududida), hududlararo (bir mintaqaning bir nechta hududlarida), milliy (bir mint-
aqada) va xalqaro (mintaqaning bir qator mamlakatlarida) va transmilliy (ko‘plab mintaqalar hududlarida) assis-
tanslarga bo‘linadi.

Xorijiy mamlakatlarda xizmat ko‘rsatish uchun assistans kompaniyasini tanlashda sug‘urta kompaniyalari 
qo‘yidagilarga e’tibor beradi, ya’ni dunyoning barcha burchaklarida keng vakolatxonalar tarmog‘iga ega ekanligi, 
shuningdek, assistans kompaniyasi bilan hamkorlik shartnomalariga ega bo‘lgan provayderlarning mavjudligi, 
ko‘rsatilayotgan assistans xizmatlarining o‘rtacha narxlari, sug‘urtalanuvchilarga (sug‘urtalangan shaxslarga) 
xizmat ko‘rsatishning sifati va samaradorligi, sug‘urtalovchi xizmat ko‘rsatayotgan hudud va mintaqalarda vako-
latxonalarning mavjudligi muhim ahamiyat kasb etadi.

Da’volarni ko‘rib chiqish va hal qilish bo‘yicha mijozlarning ehtiyojlarini tez va sifatli qondirishda assistans 
kompaniyasi zamonaviy informatsion texnologiyalardan keng foydalanishga asoslangan, u sug‘urta va servis 
kompaniyalari tajribalarini to‘plagan holda biznes jarayonlarini shakllantirib boradi. Assistans kompaniyasining 
umumiy tuzilishi 

Tibiiy assistans

Telefon orqali tibbiy konsultatsiyalar, tibbiy muassasalar to‘g‘risida ma’lumotlar, tez tibbiy va shoshilinch tibbiy yordam 
ko‘rsatish, shoshilinch yoki rejali kasalxonaga yotqizishni tashkil etish, mijozning yashash joyiga dori-darmonlarni, tibbiy 
materiallarni, inventarlarni yetkazib berish, to‘lovlar va ko‘rsatiladigan xizmatlarni nazorat va tahlil qilish, evakuatsiya 
(repartriatsiya) yo‘nalishlarini ishlab chiqish, shu jumladan chet elda ham, xizmatlar ko‘rsatishda ishtirok etgan 
ijrochilarning hisob-kitoblarni nazorat qilish va to‘lash, shuningdek boshqa xizmatlarni qamrab oladi

Texnik assistans

Evakuator, texnik xizmat ko‘rsatish stansiyalari, YHX, yoqilg‘i qo‘yish shaxobchalari, favqulodda xabarlarni yetkazish 
va boshqalar haqidagi ma’lumot, avtotransport vositalarini texnik stansiyalarga yetkazish yoki uyiga olib borish, 
shuningdek eng yaqin ixtisoslashgan xizmat ko‘rsatish stansiyasiga olib borish ishlarini tashkil etish, texnik ekspert 
xulosalarini tayyorlash, mijozning avtotransport vositasini ta’mirlash davrida (vaqtincha) avtotransport ijarasini tashkil 
etish, shuningdek boshqa xizmat turlarini qamrab oladi

Transport assistansi

Yo‘lovchilarni tashishni tashkil etish va ularni evakuatsiya qilish ishlarini amalga oshirish, tovarlarni tashishni tashkil 
etish (yuk, mol-mulk va boshqalar), sug‘urta hodisasi (baxtsiz hodisa) yuz berganda joyga mutaxassisni (sug‘urta 
kompaniyasi vakili, ekspertni, adjasterni, yuristni va boshqa) joyiga olib orishni tashkil etish va boshqa xizmat turlarini 
amalga oshirish 

Servis assistansi

Tibbiy evakuatsiya (repratatsiya) holatlarida transport uchun biletlarni sotib olishni tashkil etish, ishlarmonlik 
uchrashuvlarini tashkil etish, malakali mutaxassislar (hamshiralar, enagalar) bilan ta’minlash, parvoz paytida yo‘qolgan 
yuklarni qidirishni tashkil etish, qo‘riqlanadigan avtoturargohlar, qo‘riqchilar, tadbirlar xavfsizligi bo‘yicha xizmatlar 
ko‘rsatishni tashkil etish, tarjimon, gid va eskort xizmatlarini tashkil etish, arenda xizmatlarini tashkil etish, pochta 
yetkazish ishlari, veterinariya xizmati, hayvonlar uchun mehmonxonalar ko‘rsatilishini tashkil etish va kelishilgan boshqa 
xizmat turlarini taqdim etish

Xonadon assistansi

Qurilish va ta’mirlash ishlarining barcha turlarini tashkil etish, baland binolarga xizmat ko‘rsatish, qulflarni ochish uchun 
shoshilinch yordamni tashkil etish, favqulodda holatlarda shoshilinch yordamni tashkil etish (elektr, suv, issiqlik, gaz 
ta’minoti va boshqalar) va boshqa xizmat turlarini taqdim etish

Huquqiy assistans

Telefon orqali huquqiy maslaxat berish, mijoz yoki sug‘urta kompaniyasining manfaatlarini himoya qilish maqsadida 
yuristlarning sug‘urta hodisasi bo‘lgan joyi kelishi, da’volarni sudgacha hal qilish davrida huquqiy xizmat ko‘rsatish, 
hujjatlarni huquqiy ekspertizadan (shu jumladan sug‘urta shartnomalarini) o‘tkazish, sug‘urta kompaniyalari mijozlariga 
advakatlarni taqdim etish, sudlar bilan bog‘liq barcha harakatlarni olib borish, mijoz va sug‘urta kompaniyasi o‘rtasida 
huquqiy maslaxat berish va boshqa huquqiy xizmatlarni tashkil etish

Sayyohlik assistansi

Sayyohat hujjatlarini qayta rasmiylashtirish, biletlar, mehmonxonalarni bron ishlarini olib borish, sayyohlarni ro‘yxatga 
qo‘yish, ularni konsullik, elchixona vakillari bilan uchrashishni tashkil etish, ularni uyga qaytishini tashkil etish, 
yo‘qolgan bagajlarni qidirish, hujjatlarni tiklash, ularni vatanga qaytish ishlarini olib borish, sayyohlarga xorijda sug‘urta 
qoplamalarini olishga ko‘maklashish yoki zaruriy xizmatni olishni tashkil etish va boshqa xizmatlarni tashkil etish

1-rasm: Faoliyat turiga qarab assistans xizmatlarining bo‘linishi1

Sug‘urta kompaniyasiining asosiy vazifasi bu sug‘urta fondini boshqarishdir. Shu sababli yuzaga kelishi 
mumkin bo‘lgan risklarni sifatli baholash, zaxiralarni to‘g‘ri shakllantirish va o‘z vaqtida sug‘urta hodisalari 
bo‘yicha to‘lovlarni amalga oshirish har qanday sug‘urta kompaniyasining asosiy maqsadi va vazifasi hisobla-
nadi. Aynan shunday siyosat kompaniyaning ijobiy imijini va rivojlanishini belgilaydi.

Bugungi kunda raqobatbardosh tarif stavkalari bilan mijozni o‘ziga jalb qilish juda qiyin, shuning uchun 
mijozga sifatli xizmatlar ko‘rsatish zarur, ayniqsa sug‘urta hodisasi yuz bergan holatlarda. Bunda sug‘urta kom-
paniyalari birinchi navbatda o‘zlarini firibgarlikdan himoya qilish va sug‘urta hodisalarini bartaraf etish xarajat-
larini minimallashtirishga qaratadilar. Bularni hisobga olgan holda assistans kompaniyalari sug‘urta kompani-
yalariga qoida tariqasida qo‘yidagi xizmatlarni taqdim etishadi:

1.	 Sug‘urta hodisasi yuz berishining sabablari va zarar miqdorini aniqlash (adjusting service), bunga 
qo‘yidagilar kiradi: texnik ekspertiza o‘tkazish va zararni malakali baholash, hisobot tuzish (assessor 
reports); fors-major holatlarining mavjudligi (yo‘qligi) to‘g‘risida vakolatli idoralardan ma’lumotnomalar 
so‘rash va olish; avariya sertifikatlarini tayyorlash (survey reports); murojaat hududidan kelib chiqqan 
holda sug‘urta kompaniyalarining regress huquqlarini mahalliy sudlarda himoya qilish; mahalliy huquqni 
muhofaza qilish idoralarida sug‘urta kompaniyasining manfaatlarini himoya qilish (baxtsiz hodisalarini 
tekshirish jarayonida); zarar yetkazilgan avtotrasportni baxtsiz hodisa sodir bo‘lgan joyda muhofaza, 
quriqlash choralarini ko‘rish, zararni ko‘payishini olidini olish maqsadida sug‘urta hodisasidan keyin har 
qanday obyektni himoya qilish (ko‘zatish) ishlari;

2.	 Da’volarni ko‘rib chiqish xizmati (claims handling service). Sug‘urta kompaniyalari uchun da’volarni 
qondirish – bu yaxshi moliyaviy investitsiyalarni, malakali ishchi kuchi va o‘rnatilgan aloqalarni talab 
qiladigan jarayondir. Afsuski, provayderlar yoki sug‘urtalanuvchilarning da’volarni tahlil qilishda tasodifiy 
(tasodifiy bo‘lmagan) xatolar va nomuvofiqlar ko‘plab topiladi. Sug‘urta biznesining rentabelligi da’vola-
rini ko‘rib chiqish va ularni qoplash bo‘yicha ishlarning qanchalik to‘g‘ri va professional tarzda amalga 
oshirilishiga bog‘liq bo‘ladi.

1	 Muallif ishlanmasi.

2-rasm: Sug‘urta kompaniyasi va assistans o‘rtasidagi samarali hamkorlik2

2-rasm ma’lumotlaridan ko‘rinib turibdiki assistans va sug‘urta kompaniyalari o‘rtasidagi o‘zaro hamkorlik 
samaradorligi, sug‘urta kompaniyasining o‘z zimmasiga olgan majburiyatlarini qanday bajarishiga, ya’ni ma’lu-
motlar bazasini o‘z vaqtida taqdim etishi yoki sug‘urta polisining haqiqiyligini tasdiqlashi, assistansning ushbu 
masaladagi so‘roviga operativlik bilan javob berishga bog‘liq, shuningdek taqdim etilayotgan xizmatlar va aniq 
ko‘rsatilgan sug‘urta shartlarining mavjudligi, asosiysi o‘zaro hamkorlik shartnomasi shartlariga muvofiq hisob- 
kitoblarni o‘z vaqtida amalga oshirilishiga bog‘liq bo‘ladi.

Zarur bo‘lganda sug‘urta kompaniyasi ko‘rsatilayotgan xizmatlarning haqiqiy hajmini, ishlatilgan materi-
allarning aniq nomi, miqdori va ularning haqiqiy narxini aniqlash asosida hududda tasdiqlangan yoki belgil-
angan narxlarni provayderlar yoki assistanslardan so‘rashi va nazorat qilishi mumkinligi.

X U L O S A  V A  T A K L I F L A R
Olib borilgan tahlillar shuni ko‘rsatdiki sug‘urta bozorida assistans faoliyatni bu bozor mexanizmlar-

ining ishlashini, ya’ni sug‘urtalanuvchilar (yuridik va jismoniy shaxslar), sug‘urta mahsulotlarini iste’mol qilu-
vchilarning sug‘urta xizmatlaridan foydalanish paytida yuzaga keladigan muammolarini hal qilish, oldini olish, 
ularga yordam (tibbiy, texnik, huquqiy) berish, ularni qo‘llab-quvvatlashda muhim hisoblanadi. Bundan tash-
qari, bozorda faoliyat yuritish va raqobatchilardan ustunlikni ta’minlashda sug‘urta kompaniyalarining sug‘urta 
shartnomasi imzolangandan keyingi faoliyati muhim ahamiyat kasb etadi. Bu faoliyat turini bozorda assistans 
kompaniyalari taqdim etadi. Yuqorida aytilganidek assistans kompaniyalarining asosiy maqsadi sug‘urta mah-
sulotlari mizojlarini har tomonlama ko‘llab-quvvatlashdir. 

Afsuski hozirgi kunda ko‘pchilik sug‘urta kompaniyalari sug‘urta shartnomasi imzolangandan keyingi jaray-
onni nazorat qilishmaydi yoki bu sohada deyarli nazorat mavjud emas. Bunga bir qancha omillar ta’sir qiladi, 
ya’ni sug‘urta kompaniyasining katta kichikligi, ularda xizmat ko‘rsatish assistans xizmatlarining yo‘qligi, bu 
boradagi xarajatlarning yuqoriligi va boshqalar holatlar.

Shu munosabat bilan assistans faoliyati yoki sug‘urta kompaniyalari faoliyatida assistans xizmatlarini 
tashkil etishning normativ-huquqiy bazasini yaratish, ular faoliyatini har tomonlama rag‘batlantirish (soliq imtiy-
ozlari berish) chora-tadbirlarini oshirish muhim ahamiyat kasb etadi va bu o‘z navbatida milliy sug‘urta xizmatlar 
bozorida yana bir professional ishtirokchining faoliyatining rivojlanishiga zamin yaratgan bo‘lar edi.

2	 Tadqiqotchi ishlanmasi.

